
Abstrak 

 

Kajian berkaitan dengan pengajaran dan pembelajaran menyatakan bahawa setiap individu 

menerima dan memproses maklumat secara berlainan. Teknologi multimedia merupakan 

salah satu cara yang berkesan untuk menggabungkan teknologi dalam pengajaran dan 

pembelajaran. MI-MathS merupakan sebuah perisian kursus multimedia yang dibina bagi 

tajuk trigonometri untuk  pelajar tingkatan 4. MI-MathS juga menggunakan teori kecerdasan 

pelbagai sebagai kriteria untuk mendiagnosis kecerdasan pelajar. MI-MathS akan 

mengadaptasi kandungan pelajaran yang sepadan dengan kecenderungan kecerdasan 

pelbagai pelajar. Hasil kajian menunjukkan terdapat peningkatan dalam pencapaian pelajar 

apabila diberikan sesi pengajaran dan pembelajaran yang sepadan dengan kecenderungan 

kecerdasan pelbagai mereka. Kertas ini membincangkan reka bentuk pengajaran bersistem 

dalam  pembangunan bahan pembelajaran berasaskan multimedia. 

 

 

Abstract 

 

Research about teaching and learning indicate that indivual process information differently. 

Multimedia technology is one of an effective method to integrate technolgy into teaching and 

learning. MI-MathS is a courseware that is designed to teach trigonometry for form 4, 

secondary students. MI-MathS adopted multiple intelligences theory to diagnose student 

intelligences. MI-MathS will match  learning material tailored to the students preferred 

intelligences. The result suggests that student performance on the subject can improve by 

presenting the students with learning resources that suits their intelligences. This paper 

highlights the instructional design system in developing multitmedia based learning material. 

 

 

Pengenalan 

 

 

Perkembangan dalam teknologi multimedia yang merupakan sebuah medium yang berkesan 

telah menggalakkan institusi pendidikan untuk menggunakannya dalam pengajaran dan 

pembelajaran.Terdapat dua cara bagaimana media dan teknologi boleh digunakan di sekolah. 

Pertama, pelajar boleh belajar „daripada‟ media dan teknologi ; kedua pelajar boleh belajar 

„dengan‟ media dan teknologi. Belajar “dengan” media dan teknologi merujuk kepada alat 

kognitif dan suasana pembelajaran berasaskan pendekatan konstruktivisme. Penggunaan 

multimedia dalam pengajaran dan pembelajaran  matematik bukan sahaja  boleh memperbaiki 

kualiti pengajaran matematik, malah boleh mengubah kepentingan sesuatu topik yang diajar. 

Hal ini sangat penting bagi seseorang pendidik dan penyelidik dalam bidang pendidikan untuk 

diberi perhatian agar penampilan dan persembahan mereka kepada anak didik merupakan 

sesuatu yang menarik minat dan memberangsangkan (Norazah & Halimah 2004). 

Kajian berkaitan pengajaran dan pembelajaran (P&P) menunjukkan bahawa setiap pelajar 

belajar, memproses dan mempersembahkan pengetahuan dalam pelbagai cara yang berbeza. 

Gaya pembelajaran pelajar dapat dikenal pasti dan sesetengah pelajar belajar dengan berkesan 

apabila diajar dengan strategi yang sesuai (Riding  & Rayner 1998). Banyak kajian yang 

dijalankan menunjukkan kejayaan dalam mengimplementasikan teori kecerdasan pelbagai di 

sekolah dan dapat meningkatkan pembelajaran pelajar. Rumusan yang dapat dilakukan 

daripada kajian tersebut menunjukkan bahawa teori kecerdasan pelbagai memberi faedah 

kepada pelajar termasuk meningkatkan motivasi dan penglibatan pelajar dalam pembelajaran 

(Chen et al. 1998) dan dapat meningkatkan kemahiran guru (Campbell & Campbell 1999).  

 

Tujuan penggunaan teori kecerdasan pelbagai dalam pengajaran dan pembelajaran adalah 

untuk membolehkan pengajaran dan kurikulum mengutamakan kebolehan setiap individu. Ini 

membolehkan pelajar menggunakan kekuatan kecerdasan yang mereka ada sebagai salah satu 

cara untuk mencapai kejayaan yang lebih tinggi dalam bidang akademik dan kehidupan 

seharian mereka. 

 

Pernyataan Masalah 

 

 

Matematik merupakan salah satu mata pelajaran yang penting dalam kurikulum kebangsaan. 

Matematik juga dikatakan sebagai satu mata pelajaran yang sukar difahami oleh kebanyakan 

pelajar. Hasil analisis awal yang dilakukan terhadap Laporan Prestasi Peperiksaan SPM 

bermula dari tahun 1983 hingga 2004, menunjukkan penguasaan matematik dikalangan 

pelajar dalam kategori sederhana dan lemah adalah pada tahap yang rendah. Pelajar 

berkeupayaan sederhana dan lemah masih tidak dapat menjawab soalan-soalan penting kerana 

mereka tidak mempunyai asas yang kukuh dalam matematik. Kelemahan para pelajar tersebut 

perlu dikenal pasti pada peringkat awal supaya program pemulihan dan pengukuhan dapat 

dilakukan untuk mengatasi masalah tersebut. Laporan tersebut juga mendapati pelajar-pelajar 

yang sederhana dan lemah kurang berminat belajar matematik dan mempunyai sikap yang 

negatif terhadap mata pelajaran tersebut. Pencapaian yang kurang memuaskan dalam 

matematik dikalangan pelajar-pelajar tersebut adalah disebabkan mereka tidak menguasai 

konsep-konsep asas dalam matematik. Saiz kelas yang besar,bebanan kerja yang tinggi dan 

had masa menyukarkan guru memberi tumpuan khusus kepada pelajar yang lemah dalam 

mata pelajaran matematik dan menyediakan pengajaran untuk pelajar yang mempunyai 

pelbagai jenis gaya pembelajaran dan kecerdasan (Nor Azan 2005). Untuk menyelesaikan 

masalah  yang dihadapi dalam pengajaran dan pembelajaran matematik dan juga bagi 

memenuhi keperluan pelajar yang mempunyai pelbagai jenis kecerdasan, sebuah perisian 

kursus multimedia berasaskan model kecerdasan pelbagai dibangunkan bagi tajuk 

Trigonometri untuk pelajar tingkatan 4. 

 

Tujuan Kajian 

 

Tujuan utama kajian ini adalah seperti berikut: 

a. Mengenal pasti metodologi pembangunan perisian kursus multimedia  berasaskan teori 

kecerdasan pelbagai (MI-MathS) bagi tajuk trigonometri untuk pelajar tingkatan 4. 

b. Membina model reka bentuk berarahan (ID) perisian kursus multimedia berasaskan 

teori kecerdasan pelbagai bagi tajuk trigonometri untuk pelajar tingkatan 4. 

c. Membangunkan prototaip perisian kursus multimedia  berasaskan teori kecerdasan 

pelbagai (MI-MathS) bagi tajuk trigonometri untuk pelajar tingkatan 4. 

d. Mengkaji kepenggunaan perisian kursus multimedia berasaskan teori kecerdasan 

pelbagai (MI-MathS) di kalangan pelajar sekolah yang dipilih. 

 

Metodologi Pembangunan Perisian MI-MathS 

 

Perisian MI-MathS direka bentuk berasaskan Model Kitar Hayat Pembangunan Perisian MI-

MathS (KHMI-MathS) seperti yang dapat dilihat dalam Rajah 1. Model KHMI-MathS dibina 

berasaskan Model  ADDIE yang merangkumi lima fasa yang utama iaitu fasa analisis, fasa 

reka bentuk, fasa pembangunan, fasa implementasi dan fasa penilaian. Model tersebut 

merangkumi tiga lapisan iaitu: lapisan pertama  (L1); lapisan kedua (L2) dan lapisan ketiga 

(L3). L1 merupakan lapisan dalaman pertama yang merupakan asas utama dalam 

pembangunan perisian multimedia MI-MathS iaitu teori kecerdasan pelbagai. Lapisan L1 

tersebut memberi penekanan kepada ciri-ciri kecenderungan kecerdasan pelbagai pelajar dan 

mengadaptasikan pelajaran sesuai dengan kecenderungan kecerdasan mereka.  

 

Lapisan L2 merupakan lapisan dalaman, yang melibatkan penggunaan teori konstruktivisme 

sebagai pendekatan dalam menentukan strategi pengajaran dalam perisian multimedia MI-

MathS. Lapisan L3 pula, merupakan lapisan luaran yang melibatkan lima peringkat dalam 

pembangunan perisian multimedia MI-MathS iaitu: fasa analisis, fasa reka bentuk, fasa 

pembangunan, fasa implementasi dan fasa penilaian (Lee & Owens 2004). Bagi setiap fasa 

tersebut, terdapat beberapa entiti penting yang perlu diberikan perhatian semasa 

membangunkan perisian kursus MI-MathS untuk kegunaan dalam proses pengajaran dan 

pembelajaran di sekolah menengah.  

 

Entiti semasa fasa analisis adalah seperti objektif pengajaran dan pembelajaran menggunakan 

perisian kursus multimedia; hasil pembelajaran yang ingin dicapai; ciri-ciri pengguna sasaran 

dan juga kandungan pelajaran. Entiti semasa fasa reka bentuk pula adalah model ID perisian 

kursus MI-MathS, dan reka bentuk modul dan submodul perisian kursus MI-MathS. Fasa 

pembangunan melibatkan pembangunan prototaip perisian kursus MI-MathS. Fasa 

implementasi pula melibatkan penilaian formatif terhadap prototaip yang dibangunkan dan 

membuat pengubahsuaian dan penambahbaikan sekiranya perlu. Akhir sekali, fasa penilaian 

melibatkan penilaian kepenggunaan terhadap perisian kursus MI-MathS. Perincian bagi setiap 

fasa dapat dilihat dalam Rajah 2 – Rajah 6. 

Rajah 1 Model Kitar Hayat MI-MathS (KHMI-MathS) 

Rajah 2 Kitar Hayat MI-MathS (KHMI-MathS): Peringkat 1: Fasa Analisis 

 Rajah 3 Kitar Hayat MI-MathS (KHMI-MathS): Peringkat 2: Fasa Reka Bentuk  

Rajah 4 Kitar Hayat MI-MathS (KHMI-MathS): Peringkat 3: Fasa Pembangunan  

Rajah 5 Kitar Hayat MI-MathS (KHMI-MathS): Peringkat 4: Fasa Pembangunan 

Rajah 6  Kitar Hayat MI-MathS (KHMI-MathS): Peringkat 5: Fasa Pembangunan 

menentukan unsur-unsur yang perlu wujud dalam perisian yang akan dibangunkan. Model ID 

perisian MI-MathS boleh dirujuk dalam Rajah 7 yang merangkumi enam komponen yang 

utama iaitu ciri kecerdasan pelbagai, hasil pembelajaran, teori pengajaran dan pembelajaran 

(P&P), pendekatan, strategi dan interaktiviti. Model ID tersebut dibentuk berasaskan model 

konsepsi sekolah bestari yang dihasilkan oleh Halimah et al. (2004). 

 

 

 

 

 

 

 

 

 

 

 

 

 

 

 

 

 

 

 

 

 

 

Rajah 7  Model Reka Bentuk Berarahan Perisian MI-MathS 

 

 

Perisian MI-MathS mengambil kira unsur kecerdasan pelbagai pelajar berasaskan ujian 

kecerdasan pelbagai (UMI) yang dijalankan bagi mengenal pasti jenis kecenderungan 

kecerdasan pelbagai sama ada jenis linguistik verbal (VL), matematik logik (LM) ataupun 

ruang visual (VS). Unsur hasil pembelajaran perisan MI-MathS melibatkan lima kategori 

hasil pembelajaran yang disarankan oleh Gagne et al. (2005) iaitu kemahiran intelek, strategi 

kognitif, maklumat verbal, sikap dan kemahiran motor. Unsur teori pengajaran dan 

pembelajaran juga telah diterapkan dalam model ID yang dibina. Terdapat tiga teori utama 

berkaitan pengajaran dan pembelajaran yang telah diambil kira dalam kajian ini iaitu: teori 

tingkah laku, teori kognitif dan teori konstruktivisme. Ketiga-tiga jenis teori tersebut 

digabungkan semasa membangunkan perisian MI-MathS. Perisian MI-MathS menerapkan 

tiga jenis pendekatan iaitu: pendekatan konstruktivisme, pendekatan perbezaan individu dan 

pendekatan bermodul dalam menyampaikan proses pengajaran dan pembelajaran.  Ini 

membolehkan pelajar mempelajari sesuatu secara bermakna melalui proses penerokaan, 

pembinaan dan pembentukan pengetahuan.  

  

Strategi pengajaran yang digunakan dalam perisian MI-MathS ialah tutorial (Alessi & Trollip 

2001; Roblyer 2006). Strategi penyampaian pelajaran bentuk tutorial lazim digunakan dalam 

pembangunan sesebuah perisian bagi tujuan pengajaran dan pembelajaran. Strategi 

Teori MLT 

Teori CLT 

Teori CFT 

Teori Dwi-Kod 

Teori CDT 

Teori Penghuraian 

 

Ciri 

Kecerdasan 

Pelbagai 

Instrumen 

Ujian 

Kecerdasan 

Pelbagai 

(UMI) 

Model  ID Perisian Kursus  

MI-MathS 

 

Pendekatan 

 Kemahiran Intelek 

 Strategi Kognitif 

 Maklumat Verbal 

 Sikap 

 Kemahiran Motor 

 Tutorial 

 Kaedah Exposisi (VL) 

 Kaedah Induktif (LM) 

 Kaedah Visual (VS) 

 Penyelesaian 
Masalah Polya 

 Model Scaffolding 

Teori  

P&P 

Hasil 

Pembelajaran 

 

Strategi 

 

Interaktiviti 

 Kawalan 
Pelajar 

 Penjelajahan 
Kendiri 

 Konstruktivisme 
 Modeling 
 Coaching 
 Scaffolding 
 

 Model Kecerdasan 
Pelbagai 

 Linguistik Verbal (VL) 
 Matematik Logik (LM) 
 Ruang Visual (VS) 
 

 Bermodul 

 Pengenalan 
 Ulangkaji 
 Penerokaan 
 Pengayaan 
 Ujian 

 Konstruktivisme 

 Teori Kecerdasan 
Pelbagai 

 Teori Tingkahlaku 

 Teori Kognitif 

 Teori Kontekstual 



 Memadankan reka bentuk pengajaran  

dengan kecenderungan kecerdasan pelbagai pelajar: MI-MathS 

 

74  

 

pengajaran tersebut dikaitkan dengan teori pembelajaran kognitif kerana pengetahuan yang 

baru dipersembahkan secara sistematik bertujuan untuk membolehkan pelajar memperoleh 

prinsip serta peraturan berkaitan sesuatu konsep matematik yang diajar supaya pelajar dapat 

mengaplikasikannya dalam suasana pembelajaran yang baru. 

 

Interaktiviti dan navigasi dalam perisian MI-MathS, disediakan dalam bentuk kawalan 

pelajar. Pelajar dibenarkan untuk meneroka perisian MI-MathS sama ada mengikut urutan 

mahupun tanpa urutan. Menu-menu yang konsisten diberikan dalam semua skrin untuk 

memudahkan pelajar meneroka isi pelajaran menerusi navigasi perpertual. Kemudahan 

interaktiviti yang  dibina menerusi navigasi perpertual, dalam perisian MI-MathS akan 

membolehkan pelajar menjalankan aktiviti pembelajaran tanpa berasa sesat. 

 

Elemen-Elemen dalam Perisian MI-MathS 

 

 

Persembahan kandungan pelajaran prototaip perisian matematik (Trigonometri) dalam MI-

MathS direka bentuk secara terperinci berasaskan modul-modul yang menekankan ciri-ciri 

utama seperti mesra pengguna dan mudah dipelajari. Beberapa ciri lain yang diberi perhatian 

dalam persembahan prototaip MI-MathS adalah seperti reka bentuk antara muka, interaktiviti, 

motivasi, mudah digunakan, membantu dalam pembelajaran dan keanjalan. Untuk 

meningkatkan elemen kebolehgunaan pada prototaip MI-MathS, beberapa teori seperti teori 

keluwesan kognitif, teori beban kognitif, teori dwi-kod, teori pembelajaran multimedia, teori 

paparan komponen dan teori penghuraian telah diterapkan dalam pembangunan prototaip 

tersebut.  

 

Penggunaan ikon, butang-butang dan antara muka  yang konsisten dari segi rupa dan bentuk 

berasaskan penerapan teori keluwesan kognitif membolehkan pelajar meneroka mana-mana 

modul tanpa mengikut urutan. Persembahan gambar dan teks secara serentak dan 

bersebelahan yang dibina berasaskan teori dwi-kod dan teori pembelajaran multimedia. Untuk 

mengurangkan beban kognitif dan memudahkan proses pembelajaran secara tanpa jujukan, 

teori beban kognitif, teori paparan komponen dan teori penghuraian diterapkan dengan 

memberikan kandungan pelajaran dalam bentuk sub-topik yang kecil, memulakan dengan 

topik yang mudah dahulu dan juga penggunaan contoh jalan kerja (worked example). Model 

motivasi ARCS pula, diterapkan dalam reka bentuk antara muka MI-MathS untuk 

meningkatkan motivasi pelajar dari awal hingga akhir pembelajaran.  

 

Penggunaan strategi yang sesuai dengan kecerdasan pelbagai pelajar juga, merupakan 

penerapan unsur relevan (R) dalam model motivasi ARCS. Hanya modul Penerokaan yang 

berbeza dalam perisian ini. Modul-modul yang lain adalah sama bagi semua pelajar. Modul 

penerokaan disediakan dengan menggunakan tiga strategi pengajaran yang berbeza 

berdasarkan teori kecerdasan pelbagai iaitu berbeza bagi tiga jenis kecerdasan yang 

disediakan iaitu: kecerdasan linguistik verbal (VL), kecerdasan matematik logik (LM) dan 

kecerdasan ruang visual (VS). Kandungan pengajaran bagi modul Penerokaan ialah sama, 

tetapi strategi pengajaran yang digunakan berbeza.  

  

Kesemua modul dan unsur yang diterapkan dalam perisian ini dihubungkan antara satu sama 

lain dengan menggunakan butang navigasi yang dibina. Butang-butang tersebut, 

membenarkan pelajar-pelajar meneroka setiap modul dengan mudah, tanpa mengikut urutan. 

Ini direka bentuk berasaskan teori keluwesan kognitif. Butang-butang navigasi ini disediakan 

secara konsisten dari segi rupa dan lokasi untuk mengelakkan kekeliruan kepada pelajar. Ini 

adalah sejajar dengan konsep navigasi unik perpetual yang disarankan oleh Halimah et al. 

(1998). Prototaip ini membolehkan pelajar keluar dari perisian pada bila-bila masa, dengan 

menggunakan butang keluar “X” yang wujud pada bahagian bawah setiap skrin atau kembali 

ke menu utama modul Pengenalan dengan menekan butang “rumah”.  

 

Setiap sub-topik dalam modul tersebut dipersembahkan dengan menggunakan tiga peristiwa 

pengajaran iaitu: penerangan, contoh dan latihan. Penggunaan peristiwa pengajaran ini adalah 

selaras dengan saranan oleh Allesi & Trollip (2001). Mereka menyarankan bahawa bagi 

menyampaikan pengajaran yang berkesan, empat perkara penting harus diberikan perhatian 

iaitu: persembahan maklumat, bimbingan pelajar, latihan dan penilaian pembelajaran. 

Bahagian penerangan dalam modul ini memberikan penerangan berkaitan sub-topik yang 

sedang dipelajari, manakala bahagian contoh pula memberikan contoh-contoh yang berkaitan 

penerangan yang dibuat dan juga jalan kerja penyelesaian masalah yang dipaparkan. Bahagian 

latihan dalam modul ini mengandungi soalan-soalan berbentuk berstruktur sebagai penilaian 

formatif bagi tajuk yang sedang dipelajari. Bahagian penilaian seperti yang disarankan oleh 

Allesi & Trollip diterapkan dalam modul E-Ujian yang merupakan penilaian sumatif. Rajah 8-

10 menunjukkan contoh antara muka bagi perisan MI-MathS. 

Rajah 8  Skrin Paparan Antara Muka Bagi Ruang Visual 

Rajah 9  Skrin Paparan Antara Muka Bagi Matematik Logik 

Rajah 10  Skrin Paparan Antara Muka Menu Utama Ruang Visual 

 

 

Dapatan Kajian 

 

 

Pengujian kepenggunaan bagi perisian MI-MathS dijalankan berasaskan lima konstruk 

kepenggunaan yang lazimnya digunakan iaitu: keberkesanan, kebolehbelajaran, 

kemudahgunaan, keanjalan dan sikap pelajar terhadap perisian MI-MathS.Untuk menguji 

kontruk keberkesanan perisian MI-MathS, satu kajian eksperimen separa telah dijalankan 

disebuah sekolah di Selangor. Sampel kajian yang terdiri daripada 59 orang pelajar telah 

dibahagikan kepada dua kumpulan. Kumpulan eksperimen yang terdiri daripada 30 pelajar 

telah diberikan sesi pengajaran dengan menggunakan perisian MI-MathS yang sepadan 

dengan kecenderungan kecerdasan mereka. Manakala kumpulan kawalan yang terdiri 

daripada 29 orang pelajar telah diberikan sesi pengajaran menggunakan perisian MI-MathS 

yang tidak sepadan dengan kecenderungan kecerdasan mereka. Dapatan kajian menunjukkan 

terdapat perbezaan yang signifikan terhadap peningkatan pencapaian pelajar dalam matematik 

antara kumpulan eksperimen dan kumpulan kawalan (F= 45.878) dan P=0.00 (P<0.05). 

Peningkatan pencapaian bagi pelajar-pelajar yang mengikuti sesi pengajaran yang sepadan 

dengan kecenderungan kecerdasan mereka adalah lebih tinggi berbanding dengan pelajar-

pelajar yang mengikuti sesi pengajaran yang tidak sepadan dengan kecenderungan kecerdasan 

mereka. 

 

Pengujian konstruk kebolehbelajaran dijalankan dengan menggunakan senarai semakan 

kebolehbelajaran (SSKB). Pelajar-pelajar bersetuju bahawa perisian MI-MathS seronok 

digunakan (min = 4.22), isi pelajarannya teratur dan senang diikuti (min = 4.07), perisian 

tersebut mempunyai warna latar belakang yang sesuai (4.32) dan perisian tersebut membantu 

mereka belajar trigonometri (4.20). Pelajar juga gemarkan reka bentuk antara muka dan reka 

bentuk interaktiviti perisian tersebut. 

 

Pengujian konstruk kemudahgunaan dijalankan dengan menggunakan senarai semakan 

kemudahgunaan (SSKM). Secara keseluruhannya, pelajar-pelajar memberikan skor yang 

tinggi terhadap item-item yang terdapat dalam instrumen SSKM (min = 3.98). Kebanyakan 

pelajar bersetuju bahawa perisian yang disediakan mudah digunakan (min = 4.18), perisian ini 

menarik dan merangsang saya untuk belajar (min = 4.17), pelajaran yang disampaikan teratur 

(min = 3.5) dan dapat memahami konsep yang diajar oleh perisian tersebut (min = 3.81). 

Pengujian konstruk keanjalan pula dijalankan dengan menggunakan senarai semakan 

keanjalan (SSKA). Secara keseluruhannya pelajar-pelajar menyatakan bahawa perisian 

tersebut anjal untuk digunakan (min = 4.19). Pelajar-pelajar bersetuju bahawa perisian 

tersebut menyediakan pelbagai menu/option untuk dipilih mengikut kesesuaian pelajar (min = 

4.40) dan dapat memilih menu yang berbeza setiap kali menggunakan perisian tersebut (min = 

4.32). Pelajar-pelajar juga menyukai perisian yang dapat menilai kecerdasan mereka (min = 

4.33). 

 

Untuk menguji kontruk sikap, Ujian ANOVA Dua-Hala dijalankan terhadap kumpulan yang 

sama. Perbandingan tentang sikap pelajar terhadap komputer selepas mengikuti sesi 

pengajaran dan pembelajaran menggunakan perisian MI-MathS menunjukkan terdapat 

perbezaan yang signifikan antara kumpulan eksperimen (min = 4.29) berbanding dengan 

kumpulan kawalan (min = 4.30). Tidak terdapat pebezaan yang signifikan dalam sikap pelajar 

terhadap komputer berdasarkan kecenderungan kecerdasan pelbagai pelajar. Ini menunjukkan 

ketiga-tiga jenis kecenderungan pelajar mempunyai sikap yang sama terhadap komputer 

sebelum dan selepas menggunakan perisian MI-MathS. 

 

Rumusan 

 

Perkembangan dalam teknologi maklumat membawa banyak perubahan ke atas sistem 

pendidikan di Malaysia. Para pendidik dan pembangun kandungan pelajaran perlu 

mempunyai pengetahuan dan kemahiran yang luas setanding dengan keperluan semasa. 

Mereka perlu membina dan membuat inovasi ke atas kandungan pelajaran yang dapat 

memberi manfaat kepada komuniti tempatan dan juga komuniti global yang berminat dengan 

pengetahuan dan maklumat masyarakat tempatan. Artikel ini telah membincangkan tentang 

pembangunan perisian multimedia berasaskan teori kecerdasan pelbagai. Perisian MI-MathS 

dibangunkan dengan menggabungkan Model ID dan pelbagai media yang berasaskan kepada 

strategi dan teori pengajaran dan pembelajaran yang kukuh. Dapatan kajian ini telah 

menyumbang kepada penemuan kepelbagaian pendekatan dalam reka bentuk perisian 

multimedia bagi mata pelajaran matematik amnya, dan penemuan sebuah pendekatan khusus 

dalam mereka bentuk perisian multimedia untuk memenuhi keperluan pelbagai 

kecenderungan kecerdasan pelajar. Pihak penggubal dasar pelajaran boleh menjadikan reka 

bentuk perisian multimedia MI-MathS sebagai rujukan kepada pihak-pihak yang ingin 

menghasilkan perisian untuk tujuan pendidikan. 

